
Sportda qadriyat tushunchasi o‘xshash tushunchalar bo‘lgan, yeng avvalo, 
“ehtiyoj”, “motiv”, “ustanovka”, “attidyud”, “dispozitsiya”, “shaxslilik mazmuni”, 
“ishontirish” kabilar bilan yonma-yon keladi. Masalan, qadriyat motivatsiya 
singari sportchi faoliyatini yo‘nalishida turtki bo‘ladi. 

Ye.I.Golovaxaning so‘zlariga ko‘ra, ehtiyojlar predmetlari inson tomonidan 
anglanganidan so‘ng uning yetakchi hayotiy qadriyatlari bo‘lib qoladi. Masalan, 
Z.G.Gapparovning  inson hayotidagi qadriyatlarning o‘rnini ko‘rsatadigan yana bir 
misolini keltirishimiz mumkin: “O‘z kasbini puxta egallagan, sohasini sevgan va 
ko‘plab yutuqlarga erishgan bir olimga shunday savol berishgan: “Nega siz 
shunchalik aqlli bo‘la turib, juda kambag‘alsiz?”. Olim “Men baxt asosi deb 
boylikni emas, balki o‘zim yaratgan ixtirolarimni bilaman. Mening maqolalarim, 
kitoblarim – boyligimdir, qolgan bari narsalar men uchun mayda-chuydadir”, – deb 
javob bergan.” Ushbu misolda ham shaxs hayotida  uning qadriyatlar tizimi muhim 
rol o‘ynashini yaqqol dalillaydi. Bu yerda biz savol beruvchilar va javob 
beruvchilarning o‘rtasidagi qadriyatlar tafovutini farqlashimiz mumkin. Sportda 
ham xuddi shunday. Kimdir sportga katta pulni deb kirib keladi. Kim uchundir bu 
qiziqarli, qiyin va oldindan aytib bo‘lmaydigan Olimpia o‘yinlariga bo‘lgan 
nihoyatda chuqur ehtiyojlaridan kelib chiqadi. Bu ikki holatni qadriyatlar 
yo‘nalaganligi nuqtai nazaridan izohlaydigan bo‘lsak, birinchi holatdagi sportchi 
intilishida biror bir moddiy rag‘batlantirish evaziga sport faoliyati bilan 
shug‘ullanish ustunlik qilsa, ikkinchi holatdagi sportchida esa,  sportda aniq 
natijalarga, yutuqlarga erishishga intilish ustunlik qiladi. Bunday sportchilar uchun 
pul mukofotlari ana shu ehtiyojlari ustiga yoqimli qo‘shimcha xolos. Bunday 
sportchilar boshqalarga nisbatan ancha dadil, yengil harakat qiladigan bo‘ladilar, 
chunki ular yurak xohishi bilan o‘ynaydilar, bajarayotgan ishlarini pul topish 
zahmati, deb tushunmaydilar.Biroq, Yaniskiyning fikriga ko‘ra, agar rostdan ham 
shunday bo‘lganida, “ta’qiqlangan ne’mat” (vasvasa qiladigan, lazzatli, lekin man 
etilgan narsa) metaforasi bilan ta’riflanadigan shaxsning ichki ziddiyatlari, ego-
distoniya va shu kabi holatlar mavjud bo‘lmasligi o‘z-o‘zidan ko‘rinib turibdi. Bu 
jihatdan Yaniskiy F.E.Vasilyukning fikriga qo‘shiladi. Uning fikricha, qadriyat 
ehtiyoj predmeti ham, motiv ham emas, chunki bular qadriyatdan farqli ravishda 
har doim “o‘z foydasini o‘ylaydigan” va faqat “o‘zlarining” manfaati uchun 
kurashadi. Qadriyat esa “bizniki” bo‘lishi mumkin va hatto intrapsixik makonda 
yaxlitlovchi, birlashtiruvchi funksiyasini bajaradi. D.A.Leontev ham qadriyatlar 
“egoistikmas”ligini aytib o‘tadi. U haqli ravishda ta’kidlab o‘tadiki, qadriyatlar 

ehtiyojlardan farqli ravishda ayni bir davr bilan cheklanib qolmagan hamda 
ichkaridan nimagadir jalb etmaydi, balki tashqaridan o‘ziga tortadi. Shu o‘rinda 
Z.G.Gapparovning sportda motivlarning rivojlanish dinamikasini tushuntirishda 
keltirilgan izohiga aniqlik kiritishga to‘g‘ri keladi. Unda keltirilishicha, bolalarda 
sportning turli yo‘nalish va turlariga bir xil qiziqish bo‘lib, muayyan bir sport 
turini aniq tanlashlari qiyin bo‘ladi. Bunda  sport turini tanlash tasodifiy tashqi 
shart-sharoitlarga bog‘liq bo‘ladi: masalan, ota-onaning tavsiyasi, biror mashhur 
sportchiga qilingan havas, tabiiy shart-sharoitlar, sport majmuasining uyiga 
yaqinligi va hokazo bo‘lishi mumkin.Shundan so‘ng bolalar sportning muayyan bir 
turi bilan shug‘ullana boshlaydi. Biroz fursat o‘tib, yana boshqa sport turiga mehr 
qo‘yib qoladilar. Asta sekin ma’lum bir spor turida muqim faoliyat olib bor 
boshlaydilar. Ko‘pincha bolalardan  u yoki bu sport seksiyalariga 
qatnayotganliklari sabablari so‘ralsa, aslida ular o‘z onglarida nima sababdan mana 
shu sport turini tanlaganliklarini aniq bilmaydilar. Buning sababini  olim 
quyidagicha izohlaydi: – “Biron-bir sport turini tanlash uchun nafaqat ijtimoiy 
omillar sababchi bo‘ladi, balki ushbu jarayonga ta’sir yetuvchi ichki omillar ham 
mavjuddir. Ana shunday omillardan biri  – bu odamning faqat o‘zigagina xos, 
tipologik asab tizimi va temperamentiga muvofiq tarzda, u yoki bu faoliyat turini 
tanlashga tabiiy moyilligidir.” 1  Ushbu   fikrni  inkor yetmagan holda unga 
oydinlik kiritib shuni ta’kidlashimiz mumkinki, qadriyatlar yo‘nalishlari tizimi 
shaxs yo‘nalganligining asosiy mazmunini belgilaydi va uning atrof-muhitga, 
odamlarga, o‘ziga bo‘lgan munosabatini, hayotiy faoliyat motivlarining 
mazmunini, shaxsning dunyoqarashini tashkil yetadi.2 Sportchining sport turlaridan 
alohida biriga  yo‘nalgan qadriyatlari unda zavq va huzur olishida namoyon 
bo‘ladi. Agar o‘sha boladan nima uchun ushbu sport turi bilan shug‘ullanish 
so‘ralsa, aksariyat hollarda u “Bu menga yoqadi”, – degan ibora bilan buning 
sababini izohlab beradi. “Bir paytlar o‘z davrida nihoyatda mashhur bo‘lgan taniqli 
voleybolchidan, nima uchun voleybolni yaxshi ko‘rishi to‘g‘risida so‘raganlarida u 
shunday javob bergan yedi: “Bu savolga men birdaniga javob bera olmayman. 
Chunki bu ... juda murakkab savol. Nazarimda, ayni mana shu sport turida men 
o‘zimni, o‘z imkoniyatlarimni, xarakterimni, ichki “Men”imni muvaffaqqiyatli 
tarzda namoyon qilishga erishdim.”3 Ko‘rinib turibdiki, bu yerda sportchi ushbu 
faoliyatni tanlashida motiv  singari “o‘z foydasini o‘ylaydigan”,  har doim  faqat 
“o‘zlarining” manfaati uchun kurashadigan emas, balki, qadriyat bo‘lgan “bizniki” 
va hatto intrapsixik makonda yaxlitlovchi, birlashtiruvchi funksiyasini bajarmoqda. 
Ma’lumki, sport jamoasidagi normal psixologik iqlim – jamoaning hayot boqiyligi 
va maqsadga ntiluvchanligi uchun zarur shart-sharoit hisoblanadi. Va bu yerda 
birdamlikning boshqa kriteriy– qadriyatli-orientasion birdamlik bo‘yicha ham 
namoyon bo‘lishi juda muhim, ya’ni jamoa a’zolari umumiy qadriyatli 

                                                 
1 Гаппаров З.Г. Спорт психологияси: Жисмоний тарбия институти талабалари учун дарслик /тарж. М,Омон; Т.: 
“Меҳридарё”, 20011., 67-бет. 
2 Қодиров Б.Р., Қодиров К.Б. Касбий ташхис методикалари тўплами. Методик қўлланма. Т. – 2003., 33-бет. 
3 Гаппаров З.Г. Спорт психологияси: Жисмоний тарбия институти талабалари учун дарслик /тарж. М,Омон; Т.: 
“Меҳридарё”, 20011., 67-бет. 

orientasiyalar (ular o‘z o‘yinlarini bag‘ishlaydiganlari), maqsadlar, norma va 
ko‘rsatmalar (ahloqiy va yestetik)ga ega bo‘lishlari zarur. Masalan, psixologik 
iqlim nuqtai nazaridan farovon va ijtimoiy yetuk guruhlarda  yangi kiritilgan tartib-
qoida va ish faolligining oshirilishi xayrixohlik tarzida qabul qilinadi,  nizoli 
guruhlarda esa qarshiliklar uchrab turadi. 

Ayrim hollarda ajoyib natijaga erishishga nisbatan yuqori ehtiyojga ega ba’zi 
bir sportchilar muvaffaqiyatga erishish ehtiyoji kamroq namoyon bo‘lgan yoki 
umumguruhiy maqsadni muvaffaqiyatli hal etish uchun zarur bo‘lgan 
tayyorlanganlik darajasi talab qilinganidan pastroq bo‘lgan o‘z sheriklariga asabiy 
munosabatda  bo‘lishadi va ularga salbiy javob qaytarishadi. Shuni ta’kidlash 
joizki, o‘yinchilar bir-birlari bilan doimiy tortishadigan jamoalarda kamdan-kam 
holatlarda yaxshi emotsional iqlim bo‘ladi. Haddan tashqari guruh ichidagi 
keskinlik sportchilar diqqatini faoliyatdan chalg‘itadi va murabbiy va lider 
tomonidan qo‘shimcha, ba’zida muhim, xatti-harakatlarni amalga oshirishni talab 
yetadi. Biroq faoliyat faollashuvi uchun nafaqat mumkin, balki zarur bo‘lgan 
keskinlikning optimal darajasi mavjuddir. “Jamoaning birdamligi va faoliyatining 
samaradorligi  jamoa va uning har bir a’zosi o‘z oldiga qanday maqsadlar 
qo‘yishiga, ya’ni qadriyatli-orientasiyali birlashuvga bog‘liq bo‘ladi.”4 
Trenirovkalarni muloqot qilish uchun vaziyat va bo‘sh vaqtni o‘tkazish usuli 
sifatida qabul qiladigan o‘yinchilar mavjud sport jamoalari, odatda, yuqori 
natijalarga erishishni o‘z maqsadi sifatida qo‘ygan jamoalarga qaraganda kam 
muvaffaqqiyatliroq ishtirok etishadi. Agar jamoa o‘yinchilarining sport bilan 
shug‘ullanish maqsadlari hilma-hil bo‘lsa ham ishtiroklarning muvaffaqiyatliligi 
pasayadi: ba’zilar albatta chempion bo‘lishni xohlashadi, boshqalar esa pul uchun 
o‘ynashadi. Pul uchun o‘ynovchilarning o‘yin vaqtida o‘z kuchini sarf etishi 
minimal darajada bo‘ladi. Agar jamoalar birmuncha kuchli raqiblar bilan 
uchrashishsa, ular munosabatining xarakteridan qat’iy nazar o‘yinchilar bir-birlari 
bilan uzatishlarni bo‘lishib olishlari tasdiqlangan. Shunga asosan, stress holatida 
jamoada o‘yinchilarning xulq-atvori va faoliyati bir-birini yoqtirish va 
yoqtirmasligiga emas, ko‘proq muvaffaqiyatga erishish uchun intilishga qaratilgan 
bo‘ladi. 

